
				此页尚未校对
吕祖全書卷十六

義陵無我子劉體恕彙輯

男劉蔭誠清惠、姪劉允誠清虛仝校

沙羨一行子黃誠恕參訂

參同經讚偈

上卷讚

闡微演奧，洩露真伭，會三歸一著言詮。道德總包含，淨業消愆，廣植善因緣。

開經伭妙偈讚

大道伭虛無可名，窈冥恍惚有真精。一元妙理同三教，初判鴻濛象始分。於穆直從心性得，業源清淨善芽生。修持了悟全經諦，法體如如超上乘。

據經引典合參同，訓迪群迷悟本宗。知身色相屬虛幻，萬法包含一字中。悟徹不須多解義，轉經秘要是真工。從玆指出伭伭妙，劫劫眾生挹道風。


太上勅演救劫消災賜福解厄保運證真參同妙經上卷

法會緣起章第一

自昔伭元廣法天尊，既成道已，於正陽聖師前，發宏誓願，溥度閻浮一切眾生。遂歷塵寰，作《指伭》二篇，闡明修煉汞鉛之道，然詩句幽深，世儒不達顛倒陰陽之理，尋天掘地之功，因取伭文二篇，藏諸

